ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
____ _______________ 201_ թիվ ____-Ն
ԾԽԱԽՈՏԻ ԱՐՏԱԴՐԱՆՔԻ ԱՌԱՎԵԼԱԳՈՒՅՆ ՄԱՆՐԱԾԱԽ ԳԻՆԸ ՄԱԿՆՇԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով ՀՀ հարկային օրենսգրքի 62-րդ հոդվածի 3-րդ մասը և 85-րդ հոդ​վածի 1-ին մասի 2-րդ կետը, 2-րդ մասի 2-րդ կետը և 3-րդ մասի 2-րդ կետը` Հայաս​տանի Հանրապետության կառա​վա​րությունը որոշում է.
1. Սահմանել Հայաստանի Հանրապետությունում ծխախոտի արտադրանքի առա​վե​լա​գույն մանրածախ գինը մակնշելու կարգը՝ համաձայն հավելվածի:

2. Սույն որոշումն ուժի մեջ է մտնում 2018 թվականի հունվարի 1-ից:
 
Հավելված N

ՀՀ կառավարության 201_ թվականի

_______________  ____ N ____-Ն որոշման
ԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԾԽԱԽՈՏԻ ԱՐՏԱԴՐԱՆՔԻ ԱՌԱՎԵԼԱԳՈՒՅՆ ՄԱՆՐԱԾԱԽ ԳԻՆԸ ՄԱԿՆՇԵԼՈՒ
I. ԸՆԴՀԱՆՈՒՐ ԴՐՈՒՅԹՆԵՐ
 
1. Սույն կարգով կարգավորվում են Հայաստանի Հանրապետությունում ծխախոտի արտա​դ​րանք արտադրող և (կամ) Հայաստանի Հանրապետություն ծխախոտի արտադրանք ներ​մուծող կազմակերպությունների կամ անհատ ձեռնարկատերերի կողմից ծխախոտի արտա​դրանքի առավելագույն մանրածախ գինը մակնշելու հետ կապված հա​րա​բե​րու​թյուն​նե​րը:

2. Սույն որոշմամբ սահմանված՝ ծխախոտի արտադրանքի առավելագույն մանրածախ գինը մակնշելու կարգը չի տարածվում անհատ ձեռնարկատեր չհանդիսացող ֆիզիկական անձանց կողմից Հայաստանի Հանրապետության կառավարության սահմանած՝ Հա​յաս​տանի Հանրապետություն ներմուծվող ծխախոտի արտադրանքի ակնհայտ առևտրային չափա​քա​նակների շրջանակներում որպես ուղեկցվող բեռ Հայաստանի Հանրապետության տարածք ներմուծվող ծխախոտի արտադրանքի նկատմամբ:

3. Սույն կարգում օգտագործվում են հետևյալ հիմնական հասկացությունները`

ծխախոտի արտադրանք՝ ԱՏԳ ԱԱ 2402 10 00011 (սիգարներ` ծխախոտ պարունակող), 2402 10 00012 (սիգարելաներ` ծխախոտ պարունակող), 2402 20 10011 (սիգարետներ` մեխակ պարունակող, ֆիլտրով), 2402 20 10012 (սիգարետներ` մեխակ պարունակող, առանց ֆիլտրի), 2402 20 90011 (սիգարետներ` ծխախոտ պարունակող, ֆիլտրով), 2402 20 90012 (սիգարետներ` ծխախոտ պարունակող, առանց ֆիլտրի), 2402 90 00011 (սիգարներ` այլ), 2402 90 00012 (սիգարելաներ` այլ), 2402 90 00013 (սիգարետներ` այլ, ֆիլտրով), 2402 90 00014 (սիգարետներ` այլ, առանց ֆիլտրի) ծածկագրերին դասվող ապրանքատեսակներ,

առավելագույն մանրածախ գին՝ ծխախոտի արտադրանք արտադրողների և (կամ) ներ​մու​ծողների կողմից սահմանված կամ սույն կարգի 12-րդ և 19-րդ կետերին հա​մա​պա​տաս​խան հայտարարագրված՝ յուրաքանչյուր մակնիշի միավոր տուփ ծխախոտի արտադ​րանքի առա​վելագույն մանրածախ գին` ներառյալ ավելացված արժեքի հարկը,

ծխախոտի արտադրանքի մակնիշ` որոշակի սպառողական հատկություններ ունեցող ծխա​խոտի արտադրանքի անվանում, որով նույնականացվում է ծխախոտի արտադրանքի յուրա​քանչյուր առանձին տեսակը (ենթատեսակը),

սպառողական հատկություններ` ծխախոտի արտադրանքի վրա ֆիլտրի առկայություն կամ բացակայություն, ծխախոտի արտադրանքում խեժի կամ նիկոտինի պարունակություն, գլա​նակի (սիգարետի) տրամագիծ, տուփի տեսակ (այդ թվում` տուփի նյութ, ձև, գույն),

տուփ՝ սպառողական տարայի միավոր, որը պարունակում է որոշակի քանակով ծխա​խո​տի արտադրանք:

 
II. ԾԽԱԽՈՏԻ ԱՐՏԱԴՐԱՆՔԻ ԱՌԱՎԵԼԱԳՈՒՅՆ ՄԱՆՐԱԾԱԽ ԳՆԻ ՄԱԿՆՇՈՒՄԸ
 
4. Ծխախոտի արտադրանքի առավելագույն մանրածախ գնի մակնշումը, ըստ ծխա​խոտի արտադրանքի յուրաքանչյուր մակնիշի (այսուհետ` մակնիշ), կատարվում է սույն կարգով սահ​մանված ձևաչափով` ծխախոտի արտադրանքի յուրաքանչյուր տուփի վրա առա​վե​լա​գույն մանրածախ գնի տպագրման միջոցով, բացառությամբ սույն կարգի 12-րդ և 19-րդ կետերով նախատեսված դեպքերի:

5. Հայաստանի Հանրապետություն ներմուծվող ծխախոտի արտադրանքի տուփի վրա սույն կարգին համապատասխան ծխախոտի արտադրանքի առավելագույն մանրածախ գնի մակ​նշման համար պատասխանատու է այդ ապրանքները ներմուծողը (հայտարարատուն):

6. Հայաստանի Հանրապետություն ներմուծվող ծխախոտի արտադրանքի տուփի վրա սույն կարգին համապատասխան առավելագույն մանրածախ գնի մակնշումը պարտադիր պայ​ման է ծխախոտի արտադրանքը մաքսային մարմինների կողմից «Բացթողնում՝ ներքին սպառ​ման համար» մաքսային ընթացակարգով բաց թողնելու համար:

7. Ծխախոտի արտադրանքի առավելագույն մանրածախ գնի մակնշումը կատարվում է տուփի ցանկացած արտաքին հատվածում:

8. Տուփի վրա ծխախոտի արտադրանքի առավելագույն մանրածախ գնի մակնշումը պետք է կատարվի «Առավելագույն մանրածախ գինը՝ _____ ՀՀ դրամ» կամ «ԱՄԳ՝ ______ ՀՀ դրամ» տեքստերից որևէ մեկի միջոցով (գինն արտահայտելով արաբական թվա​նշան​նե​րով):

9. Տուփի վրա ծխախոտի արտադրանքի առավելագույն մանրածախ գնի տպագ​րու​թյու​նը պետք է կատարվի այնպես, որպեսզի բացառվի`

1) այն հեռացնելու հնարավորությունը.

2) տուփը կամ տուփի արտաքին փաթեթավորումը բացելու հետևանքով այն վնասելու հնա​րավորությունը:

10. Սույն կարգի 8-րդ կետով նախատեսված տեքստերը`

1) պետք է լինեն՝
ա. հստակ ու սպառողի համար անզեն աչքով ընթեռնելի,

բ. հակադիր ֆոնի վրա.

2) չպետք է լինեն՝
ա. ծխախոտի արտադրանքի տուփի արտաքին փաթեթավորման վրա,

բ. թաքնված կամ ծածկված` ծխախոտի արտադրանքի տուփի վրա տպագրված այլ տեղեկատվությամբ կամ պատկերով կամ անթափանց շերտով:

 
III. ԾԽԱԽՈՏԻ ԱՐՏԱԴՐԱՆՔԻ ԱՌԱՎԵԼԱԳՈՒՅՆ ՄԱՆՐԱԾԱԽ ԳՆԻ ՎԵՐԱԲԵՐՅԱԼ ՀԱՐԿԱՅԻՆ ԿԱՄ ՄԱՔՍԱՅԻՆ ՄԱՐՄԻՆՆԵՐԻՆ ՏԵՂԵԿՈՒԹՅՈՒՆՆԵՐ ՆԵՐԿԱՅԱՑՆԵԼԸ
11. Հայաստանի Հանրապետությունում ծխախոտի արտադրանք արտադրող կազ​մա​կեր​պու​թյունները և անհատ ձեռնարկատերերը մինչև յուրաքանչյուր ամսվա մեկն իրենց հաշ​վառ​ման վայրի հարկային մարմին են ներկայացնում նոր սկսվող ամսվա (այսուհետ՝ հաշվետու ամիս) ընթաց​քում իրենց կողմից իրացվելիք կամ ցանկացած այլ ձևով շուկայում շրջանառության մեջ դրվող (այսուհետ՝ վաճառվող) յուրաքանչյուր մակնիշի առավելագույն մանրածախ գնի (գների) և դրանց սպառողական հատկությունների վերաբերյալ հայտա​րա​րու​թյուն` համաձայն Ձև 1-ի: Հայաստանի Հան​րա​պետու​թյունում ծխախոտի արտադ​րանք արտադրող կազմակերպությունները կամ անհատ ձեռ​նարկատերերը հայտարա​րու​թյու​նում ներառում են տեղեկություններ նաև այն մակնիշի (մակնիշների) վերաբերյալ, որի (որոնց) վաճառքն իրենց կողմից տվյալ հաշվետու ամսվա ընթաց​քում դադարեցվելու է: Սույն կետով սահմանված հայտարարությունը հարկային մար​մին չի ներկայացվում, եթե նախ​կինում ներ​կա​յացված հայտարարության (հայտա​րա​րու​թյուն​​ների) մեջ չնշված գնով մակնշված՝ առա​վե​լագույն մանրածախ գնով ծխախոտի արտա​դրան​քի և չնշված սպառո​ղա​կան հատ​կու​թյուն​ներով ծխախոտի արտադրանքի վաճառք հաշ​​վետու ամսվա ընթացքում չի կազմա​կերպվելու կամ ծխախոտի արտադրանքի վաճառք հաշ​վետու ամսվա ընթացքում չի դադարեցվելու: Սույն կետով սահմանված հայ​տա​րա​րու​թյու​նը հարկային մարմին կարող է ներկայացվել նաև էլեկտրոնային եղանակով:

12. Այն դեպքում, երբ հաշվետու ամսվան նախորդող եռամսյա ժամանակահատվածում ընկած որևէ ամսվա արդյունքներով դրան նախորդող ամսվա համեմատությամբ Հա​յաս​տանի Հանրապետության կենտրոնական բանկի կողմից հրապարակվող ամենօրյա պաշ​տո​նա​կան հրապարակումների հիման վրա հաշվարկված՝ հայկական դրամի և ԱՄՆ-ի դոլարի ամսա​​կան միջին փոխարժեքն աճում է (հայկական դրամն արժեզրկվում է) 5 և ավելի տոկո​սի չափով, Հայաստանի Հանրապետությունում ծխախոտի արտադրանք արտադ​րող կազ​մա​կերպությունները և անհատ ձեռնարկատերերը կարող են մինչև հաշ​վետու ամսվա մեկն իրենց հաշվառման վայրի հարկային մարմին ներկայացնել սույն կարգի 11-րդ կետով սահ​ման​ված հայտարարությունը (անկախ այդ ամսվա համար նախկինում հայտարարություն ներկա​յացված լինելու հանգամանքից)՝ դրանում որպես ծխախոտի արտադրանքի մակնշված առավելագույն մանրածախ գին նշելով նոր՝ ավելի բարձր գին: Ընդ որում, սույն կետով նախատեսված դեպքում հայտարարությունը կարող է ներկայացվել մինչև հաշվետու ամսվա մեկն արտադրված միայն այն ծխախոտի արտադրանքի մասով, որի տուփի վրա մակնշված՝ ծխախոտի արտադրանքի առավելագույն մանրածախ գինը, փոխարժեքի աճով պայ​մանավորված, հաշվետու ամսվա ընթացքում վերանայվելու է: Այդ դեպ​քում ծխախոտի արտադրանքի առավելագույն մանրածախ գին է համարվում հայտա​րա​րության մեջ նշված գինը:

13. Այն դեպքում, երբ Հայաստանի Հանրապետությունում ծխախոտի արտադրանք արտա​դրող կազմակերպությունների կամ անհատ ձեռնարկատերերի կողմից վաճառվող միայն որոշակի մակնիշի (մանիշների) վաճառքն է հաշվետու ամսվա ընթացքում կազ​մա​կեր​պվելու փոփոխված առավելագույն մանրածախ գնով (գներով) կամ դադարեցվելու, սույն կարգի 11-րդ կետով սահմանված ժամկետում հարկային մարմին հայտարարությունը ներ​կա​յացվում է միայն փոփոխված առավելագույն մանրածախ գներով վաճառվող մակնիշի (մակնիշների) կամ վաճառքը դադարեցված մակնիշի (մակնիշների) մասով:

14. Սույն կարգի 11-րդ կետով սահմանված ժամկետում հարկային մարմին համա​պա​տաս​խան հայտարարություն չներկայացվելու կամ ներկայացվող հայտարարությունում որո​շա​կի մակնիշի (մակնիշների) առավելագույն մանրածախ գնի (գների) կամ սպառողական հատ​կությունների վերաբերյալ տեղեկատվություն չներառելու դեպքերում տվյալ հարկ վճարո​ղի կողմից հայտարարված առավելագույն մանրածախ գին կամ սպառողական հատ​կու​թյուններ են համարվում հարկային մարմին ներկայացված վերջին հայտարարության մեջ նշված` տվյալ մակնիշի առավելագույն մանրածախ գինը կամ սպառողական հատ​կու​թյուն​նե​րը, եթե ավելի բարձր գին չի բացահայտվել հարկային մարմնի կողմից իրակ​անացված հսկողական (վերահսկողական) միջոցառումների ընթացքում:

15. Որևէ մակնիշի (մակնիշների) առավելագույն մանրածախ գնի (գների) կամ սպառո​ղա​կան հատկությունների վերաբերյալ տեղեկատվությունն ընդհանրապես չներկայացնելու դեպ​քերում տվյալ մակնիշի (մակնիշների) առավելագույն մանրածախ գինը որոշվում է հար​կա​յին մարմնի կողմից` Հայաստանի Հանրապետության հարկային օրենսգրքի 351-րդ հոդվածով սահմանված կարգով:

16. Սույն կարգի 11-րդ կետով նախատեսված հայտարարությունը ներկայացնելուց հետո հաշ​վետու ամսվա ընթացքում նոր (այդ թվում՝ նախկինում վաճառքից հանված) մակնիշի (մակնիշների) վաճառք սկսելու, կամ նախկին մակնիշի (մակնիշների) վաճառքը նոր գնով կազ​մակերպելու, կամ տվյալ մակնիշի (մակնիշների) վաճառքը դադարեցնելու դեպ​քերում տվյալ մակնիշի (մակնիշների) առավելագույն մանրածախ գնի (նոր գնի) և սպա​ռո​ղական հատ​կությունների կամ տվյալ մակնիշի (մակնիշների) վաճառքը դադարեցնելու վերա​բերյալ հայ​տարարությունը հարկային մարմին է ներկայացվում այդ մակնիշի (մակ​նիշ​ների) փաս​տա​ցի վաճառքն սկսելուց (գինը վերանայելուց, վաճառքը դադարեցնելուց) առնվազն երկու աշխա​տանքային օր առաջ:

17. Ներմուծվող ծխախոտի արտադրանքի մասով առավելագույն մանրածախ գնի (գնե​րի) և այդ գնով (գներով) մակնշված ծխախոտի արտադրանքի տուփերի քանակների վերա​բեր​յալ մաքսային մարմին է ներկայացվում հայտարարություն` համաձայն Ձև 2-ի:
18. Սույն կարգի 17-րդ կետով նախատեսված դեպքերում հայտարարությունը մաք​սա​յին մա​րմին է ներկայացվում`
1) ԵՏՄ անդամ չհամարվող պետություններից ծխախոտի արտադրանք ներմուծելու դեպքում մաքսային ձևակերպումների համար անհրաժեշտ փաս​տա​թղթերի հետ միա​ժա​մանակ,

2) ԵՏՄ անդամ պետություններից ԵՏՄ ապրանքի կարգավիճակ ունեցող ծխախոտի արտադրանք ներմուծելու դեպքում մինչև ապրանքները Հայաստանի Հանրապետության տարածք փաստացի ներմուծելու (Հայաստանի Հանրապետության պետական սահմանը հատելու) օրը ընդգրկող ամսվան հաջորդող ամսվա 20-ը ներառյալ:

19. Այն դեպքում, երբ հաշվետու ամսվան նախորդող եռամսյա ժամանակահատվածում ընկած որևէ ամսվա արդյունքներով դրան նախորդող ամսվա համեմատությամբ Հայաս​տա​նի Հանրապետության կենտրոնական բանկի կողմից հրապարակվող ամենօրյա պաշ​տո​նա​կան հրապարակումների հիման վրա հաշվարկված՝ հայկական դրամի և ԱՄՆ-ի դոլարի ամսա​կան միջին փոխարժեքն աճում է (հայկական դրամն արժեզրկվում է) 5 և ավելի տոկոսի չափով, Հայաստանի Հանրապետություն ծխախոտի արտադրանք ներմուծող կազ​մա​կերպությունները և անհատ ձեռնարկատերերը կարող են մինչև հաշվետու ամսվա մեկն իրենց հաշվառման վայրի հարկային մարմին ներկայացնել սույն կարգի 11-րդ կետով սահ​ման​ված հայտարարությունը (անկախ այդ ամսվա համար նախկինում հայտարարություն ներկայացված լինելու հանգամանքից)՝ դրանում որպես ծխախոտի արտադրանքի մակնշված առավելագույն մանրածախ գին նշելով նոր՝ ավելի բարձր գին: Ընդ որում, սույն կետով նախատեսված դեպքում հայտարարությունը կարող է ներկայացվել մինչև հաշվետու ամսվա մեկը Հայաստանի Հանրապետություն ներմուծված միայն այն ծխախոտի ար​տա​դրան​քի մասով, որի տուփի վրա մակնշված՝ ծխախոտի արտադրանքի առավելագույն ման​րա​ծախ գինը, փոխարժեքի աճով պայմանավորված, հաշվետու ամսվա ընթացքում վերա​նայ​վելու է: Այդ դեպքում ծխախոտի արտադրանքի առավելագույն մանրածախ գին է համար​​վում հայտարարության մեջ նշված գինը:
Ձև 1
 
	 
	_________________________________
հարկային մարմին


ՀԱՅՏԱՐԱՐՈՒԹՅՈՒՆ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԾԽԱԽՈՏԻ ԱՐՏԱԴՐԱՆՔ ԱՐՏԱԴՐՈՂ ԿԱԶՄԱԿԵՐՊՈՒԹՅՈՒՆՆԵՐԻ ԵՎ ԱՆՀԱՏ ՁԵՌՆԱՐԿԱՏԵՐԵՐԻ ԿՈՂՄԻՑ ՀԱՐԿԱՅԻՆ ՄԱՐՄԻՆ ՆԵՐԿԱՅԱՑՎՈՂ ՄԱԿՆՇՎԱԾ ԱՌԱՎԵԼԱԳՈՒՅՆ ՄԱՆՐԱԾԱԽ ԳՆՈՎ ԾԽԱԽՈՏԻ ԱՐՏԱԴՐԱՆՔԸ ՀԱՇՎԵՏՈՒ ԱՄՍՈՒՄ ՇՐՋԱՆԱՌՈՒԹՅԱՆ ՄԵՋ ԴՆԵԼՈՒ ԵՎ (ԿԱՄ) ՎԱՃԱՌՔԸ ԴԱԴԱՐԵՑՆԵԼՈՒ ՎԵՐԱԲԵՐՅԱԼ
	1. Փաստաթղթի հերթական համարը
	___________________________________________
(լրացվում է հարկային մարմնի կողմից)

	2. Հարկ վճարողի հաշվառման համարը
	 
	 
	 
	 
	 
	 
	 
	 

	3. Իրավաբանական անձի անվանումը կամ անհատ ձեռնարկատիրոջ անունը, ազգանունը
	 

	4. Գտնվելու կամ բնակության վայրը
	 


20__ թ. ___________ հաշվետու ամսվա ընթացքում` 
1) շրջանառության մեջ է դրվում հետևյալ առավելագույն մանրածախ գներով ծխախոտի արտադրանքը`

	5. ծխախոտի արտադրանքի սպառողական հատկությունները
	6.
մակնշված առա-վելագույն մանրա-ծախ գինը
	7. 
կիրառման ամսաթիվը

	5.1 անվանումը
	5.2
ֆիլտրի առկայությունը
	5.3
Համը (բուրմունքը)
	5.4 
խեժի առկայությունը
	5.5
նիկոտինի քանակը
	5.6
գլանակի տրամագիծը
	5.7
տուփի
	
	

	
	
	
	
	
	
	նյութը
	ձևը
	գույնը
	տարո-ղությունը
	
	օրը
	ամիսը
	տարին

2) դադարեցվելու է հետևյալ առավելագույն մանրածախ գներով ծխախոտի արտադրանքի վաճառքը`

	8. ծխախոտի արտադրանքի սպառողական հատկությունները
	9.
մակնշված առավելագույն մանրածախ գինը
	10.
կիրառման ամսաթիվը

	8.1 անվանումը
	8.2
ֆիլտրի առկայությունը
	8.3 
Համը (բուրմունքը)
	8.4
խեժի 
առկայությունը
	8.5
նիկոտինի քանակը
	8.6
գլանակի տրամագիծը
	8.7
տուփի տեսակը

	Հայտարարության ներկայացման
	օրը
	ամիսը
	տարին

Կազմակերպության տնօրեն
 (անհատ ձեռնարկատեր)
	______________
ստորագրությունը,
	 __________________________
անունը, ազգանունը

	Հաշվապահ
	______________
ստորագրությունը
	 __________________________
անունը, ազգանունը


Ձև N 2
 
	 
	_________________________________
մաքսային մարմին


 

 

ՀԱՅՏԱՐԱՐՈՒԹՅՈՒՆ
 ՆԵՐՄՈՒԾՎՈՂ ԾԽԱԽՈՏԻ ԱՐՏԱԴՐԱՆՔԻ ՄԱՍՈՎ ԱՌԱՎԵԼԱԳՈՒՅՆ ՄԱՆՐԱԾԱԽ ԳՆԻ (ԳՆԵՐԻ) ԵՎ ԱՅԴ ԳՆՈՎ (ԳՆԵՐՈՎ) ՄԱԿՆՇՎԱԾ ԾԽԱԽՈՏԻ ԱՐՏԱԴՐԱՆՔԻ ՏՈՒՓԵՐԻ ՔԱՆԱԿՆԵՐԻ ՎԵՐԱԲԵՐՅԱԼ
	1. Փաստաթղթի հերթական համարը
	___________________________________________
(լրացվում է մաքսային մարմնի կողմից)

	2. Հարկ վճարողի հաշվառման համարը
	 
	 
	 
	 
	 
	 
	 
	 

	3. Իրավաբանական անձի անվանումը կամ անհատ ձեռնարկատիրոջ անունը, ազգանունը
	 

	4. Գտնվելու կամ բնակության վայրը
	 


	Հայաստանի Հանրապետության տարածք ապրանքների ներմուծման 
	_____
օրը
	 ____________
ամիսը
	 20_____ թ.
տարին

	Հայաստանի Հանրապետության տարածք ներմուծվում է հետևյալ առավելագույն մանրածախ գներով ծխախոտի արտադրանքը`


	5. ծխախոտի արտադրանքի սպառողական հատկությունները
	6.
մակնշված առավելագույն մանրածախ գինը
	7. ներմուծված ծխախոտի տուփերի քանակը

	5.1. անվանումը
	5.2. ֆիլտրի առկայությունը
	5.3. Համը (բուրմունքը)
	5.4. խեժի առկայությունը
	5.5
նիկոտինի քանակը
	5.6
գլանակի տրամագիծը
	5.7
տուփի
	
	

	
	
	
	
	
	
	նյութը
	ձևը
	գույնը
	տարո-ղությունը
	
	

	 
	 
	 
	 
	 
	 
	 
	 
	 
	 
	 
	 

	 
	 
	 
	 
	 
	 
	 
	 
	 
	 
	 
	 

	 
	 
	 
	 
	 
	 
	 
	 
	 
	 
	 
	 

	 
	 
	 
	 
	 
	 
	 
	 
	 
	 
	 
	 

	 
	 
	 
	 
	 
	 
	 
	 
	 
	 
	 
	 

	 
	 
	 
	 
	 
	 
	 
	 
	 
	 
	 
	 

	 
	 
	 
	 
	 
	 
	 
	 
	 
	 
	 
	 


	Հայտարարության ներկայացման
	օրը
	ամիսը
	տարին

	Կազմակերպության տնօրեն
 (անհատ ձեռնարկատեր)
	______________
ստորագրությունը,
	 __________________________
անունը, ազգանունը

	Հաշվապահ
	______________
ստորագրությունը,
	 __________________________
անունը, ազգանունը


	Մաքսային հայտարարագրի`
(լրացվում է մաքսային մարմնի կողմից)
	հերթական համարը
	օրը
	ամիսը, 
	տարին

	0
	 
	 


Հիմնավորում

«Ծխախոտի արտադրանքի առավելագույն մանրածախ գինը մակնշելու կարգը 
սահմանելու մասին» Հայաստանի Հանրապետության կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 62-րդ հոդվածի 3-րդ մասի և 85-րդ հոդ​վածի 1-ին մասի 2-րդ կետի համաձայն ծխա​խոտի արտադրանքի առա​վե​լա​գույն մանրածախ գինը մակնշելու կարգը սահմանում է ՀՀ կա​ռա​վա​րու​թյունը:
Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու ՀՀ հարկային օրենսգիրքը, որով ուժը կորցրած են ճանաչվելու Ավե​լացված արժեքի հարկի մասին և Ակցիզային հարկի մասին ՀՀ օրենքները և համա​պատասխանաբար ծխախոտի արտադրանքի առավելագույն մանրածախ գինը մակնշելու ներկայումս գործող կարգը: Այս առումով, ՀՀ հարկային օրենսգրքի ուժի մեջ մտնելուց հետո ստացվելու է այնպես, որ ծխա​խոտի արտադրանքի առավելագույն մանրածախ գինը մակ​նշելու հետ կապված հարա​բե​րու​թյունները կարգավորված չեն:
3. Առկա խնդիրների առաջարկվող լուծումները. Նախագծով առաջարկվում է սահ​մա​​նել ծխախոտի արտադրանքի առավելագույն մանրածախ գինը մակնշելու կարգը:

4. Կարգավորման առարկան. Նախագծի կարգավորման առարկան ծխախոտի արտադ​​րանքի առավելագույն մանրածախ գինը մակնշելու կարգն է:
5. Նախագծի մշակման գործընթացում ներգրավված ինստիտուտները և անձինք. Նախա​գի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​ման արդ​յուն​​քում ակնկալվում է կարգավորել ծխախոտի արտադրանքի առավե​լա​գույն մանրածախ գինը մակնշելու հետ կապված հարաբերությունները: Նախագծով, մաս​նա​վորապես, առաջարկվում է սահմանել, որ`
1) ծխախոտի արտադրանքի առավելագույն մանրածախ գնի մակնշումը, ըստ ծխա​խոտի արտադրանքի յուրաքանչյուր մակնիշի, կատարվում է նախագծով սահ​մանված ձևա​չա​փով` ծխախոտի արտադրանքի յուրաքանչյուր տուփի վրա առա​վե​լա​գույն մանրածախ գնի տպագրման միջոցով,
2) ծխախոտի արտադրանքի առավելագույն մանրածախ գնի մակնշումը, իրակա​նաց​վում է ըստ ծխա​խոտի արտադրանքի յուրաքանչյուր մակնիշի` ծխախոտի արտադրանքի յուրաքանչյուր տուփի ցանկացած արտաքին հատվածում հստակ ու սպառողի համար անզեն աչքով ընթեռնելի առա​վե​լա​գույն մանրածախ գնի տպագրման միջոցով («Առա​վելա​գույն մանրածախ գինը՝ _____ ՀՀ դրամ» կամ «ԱՄԳ՝ ______ ՀՀ դրամ» տեքստերից որևէ մեկի միջոցով (գինն արտահայտելով արաբական թվա​նշան​նե​րով) բացառելով այն հեռաց​նելու և վնասելու հնարավորությունը,
3) ՀՀ ներմուծվող ծխախոտի արտադրանքի տուփի վրա նախագծին համապա​տաս​խան ծխախոտի արտադրանքի առավելագույն մանրածախ գնի մակ​նշման համար պատաս​խանատու է այդ ապրանքները ներմուծողը (հայտարարատուն),
4) ՀՀ ներմուծվող ծխախոտի արտադրանքի տուփի վրա նախագծին համապա​տաս​խան առավելագույն մանրածախ գնի մակնշումը պարտադիր պայ​ման է ծխախոտի արտադրանքը մաքսային մարմինների կողմից «Բացթողնում՝ ներքին սպառ​ման համար» մաքսային ընթացակարգով բաց թողնելու համար,
5) ՀՀ-ում ծխախոտի արտադրանք արտադրող կազ​մա​կեր​պու​թյունները և անհատ ձեռ​նար​կատերերը պետք է մինչև յուրաքանչյուր ամսվա մեկն իրենց հաշ​վառ​ման վայրի հար​կա​յին մարմին են ներկայացնեն նախագծով սահմանված հայտարարություն` նոր սկսվող ամսվա ընթաց​քում իրենց կողմից իրացվելիք կամ ցանկացած այլ ձևով շուկայում շրջա​նա​ռու​թյան մեջ դրվող յուրաքանչյուր մակնիշի առավելագույն մանրածախ գնի (գների) և դրանց սպառողական հատկությունների վերաբերյալ,
6) ծխախոտի արտադրանք ներմուծողները պետք է ներմուծվող ծխախոտի արտադ​րանքի մասով առավելագույն մանրածախ գնի (գնե​րի) և այդ գնով (գներով) մակնշված ծխա​խոտի արտադրանքի տուփերի քանակների վերա​բեր​յալ մաքսային մարմին ներկա​յաց​նեն նախագծով սահմանված հայտարարություն: 
Տեղեկանք
«Ծխախոտի արտադրանքի առավելագույն մանրածախ գինը մակնշելու կարգը սահմանելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Ծխախոտի արտադրանքի առավելագույն մանրածախ գինը մակնշելու կարգը սահ​մա​նե​լու մասին» Հայաստանի Հանրապետության կառավարության որոշման նախագծի  ընդուն​մամբ այլ իրա​վա​կան ակ​տերի ընդուն​​ման անհրա​ժեշ​տության չի առա​​ջանում:

Եզրակացություն

«Ծխախոտի արտադրանքի առավելագույն մանրածախ գինը մակնշելու կարգը սահմանելու մասին» Հայաստանի Հանրապետության կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Ծխախոտի արտադրանքի առավելագույն մանրածախ գինը մակնշելու կարգը սահ​մա​նե​լու մասին» Հայաստանի Հանրապետության կառավարության որոշման նախագծի ընդուն​​​​մամբ պետա​կան բյուջեի եկա​մուտ​ների նվազեցում կամ ծախսերի ավե​լա​ցում չի ակնկալ​​​​​վում:

ԱՄՓՈՓԱԹԵՐԹ

«Ծխախոտի արտադրանքի առավելագույն մանրածախ գինը մակնշելու կարգը սահմանելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն
06.05.2017թ.

թիվ 01/3-4/15109-17
	Դիտողություններ և առաջարկություններ չկան:
	
	

	ՀՀ ԿԱ պետական եկամուտների
կոմիտե
04.05.2017թ.

թիվ 01/3-4/15109-17
	Դիտողություններ և առաջարկություններ չկան:
	
	

	ՀՀ արդարադատության նախարարություն

22.05.2017թ.

թիվ 02/14/8545-17
	1. Առաջարկվում է նկատի ունենալով Իրավական ակտերի մասին Հայաստանի Հանրա​պետության օրենքի 72-րդ հոդվածի պահանջները՝ անհրաժեշտ է նախագծով սահմանել, որ որոշումն ուժի մեջ մտնելու պահից ուժը կորցրած կճանաչվի Հայաս​տանի Հանրապետության կառա​վա​րության 2013 թվականի հուլիսի 4-ի N 765-Ն որոշման հավելվածով հաստատված Հայաս​տանի Հանրապետությունում ծխա​խոտի ար​տա​դրանքի առավելագույն ման​րածախ գնի մակնշման կարգը:
	Ընդունվել է ի գիտություն:
	Հայտնում ենք, որ ՀՀ հարկային օրենսգրքի կիրարկումն ապահովող միջոցառումների շրջանակում նախատեսվում է նաև ՀՀ կառավարության առանձին որոշմամբ ուժը կորցրած ճանաչել բոլոր այն ՀՀ կառավարության որոշումները, որոնք ընդունվել են գործող հարկային օրենսդրության կիրարկումն ապահովելու համար:  

	
	2. Նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները՝ առաջարկվում է նախագծով սահմանված հավելվածի 10-րդ կետի 1-ին ենթակետի բ պարբերությունում հստա​կեցնել հակադիր ֆոնի վրա. հաս​կացությունը, քանի որ այն միանշանակ չի ընկալվում:
	Չի ընդունվել:
	Նշյալ հասկացությունը սահմանված է նաև ՀՀ կառավարության 2015 թվականի մարտի 5-ի Ծխախոտի անվտանգության տեխնիկական կանոնակարգը հաստատելու և հայաստանի հանրապետության կառավարության 2015 թվականի ապրիլի 28-ի N 540-Ն որոշումն ուժը կորցրած ճանաչելու մասին թիվ 219-Ն որոշմամբ, որը նշանակում է, որ տուփի վրա ծխախոտի արտադրանքի առավելագույն մանրածախ գնի մակնշման տեքստը պետք է լինի ծխախոտի տուփի գույնից տարբերվող գույնով: 

	
	3. Առաջարկվում է նախագծի հավելվածի 17-րդ կետի 2-րդ նախադասությունը հանել՝ նկատի ունենալով ՀՀ Սահմանադրության 6-րդ հոդվածի 2-րդ մասի դրույթները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Այդ առումով առաջարկվում է վերոնշյալ կետով նախատեսված հայտարարության ձևը նախատեսել սույն նախագծում:
	 Ընդունվել է:
	Նախագծով նախատեսվել  է հայտարարության ձևը: 

	
	4. Առաջարկվում է նախագծով սահմանված հավելվածի 18-րդ կետից հանել ծխախոտի արտա​դրանք բառերը, քանի որ 18-րդ կետի ենթակետերում օգտագործվում են ծխա​խոտի արտադրանք բառերը:
	 Ընդունվել է:
	Նախագծում կատարվել է համապատասխան փոփոխություն:

















